
Shrikrishnachaitanyachandra Sahasranama Stotram

ஶ்ரீக்ரு’ஷ்ணசைதந்யசந்த்³ரஸஹஸ்ரநாமஸ்தோத்ரம் 2

நிஸர்க³ து³ர்போ³த⁴-நிஜப்ரபா⁴வ-விமோஹிதாஶேஷஜநோ க³பீ⁴ர: ।
ஶசீஸ்தந-க்ஷீரஸுதா⁴ஶமத்த: கவீந்த்³ரபாரீந்த்³ரஸஹஸ்ரவிக்ரம: ॥ 1॥
நிரஸ்தமாயாவரண-நிஜதே³ஹ-ப்ரகாஶக்ரு’த்
கௌ³ட³தே³ஶ-ஜநாஸங்க்²ய-புண்யஸார-ஸமுச்சய: ॥ 2॥
ஆத்³யந்தமத்⁴யரஹிதஸ்தாருண்ய-ப்ரஸ்பு²ரத்³வபு:
அதோ³ஷத³ர்ஷீ ஸௌந்த³ர்ய-தை⁴ர்ய-கா³ம்பீ⁴ர்ய-ஶௌர்யவாந் ॥ 3॥
த்³விஜராஜ-ஜக³ந்நாத²-த்³விஜராஜகு³ணாத்மஜ: ।
ஶசீஜட²ரரத்நாப்³தி⁴ -மஹாரத்நம் கு³ணார்ணவ: ॥ 4॥
நவத்³வீபஶிஶுக்ரோடா³பர:ஶைராவவிப்⁴ரம: ।
பதா³ம்போ⁴ஜாங்கித-ஶசீகே³ஹ-க்ரீடா³பராயண: ॥ 5॥
ஶசீஸ்மேரே-க்ரு’தஸ்மேர: ஶசீரோத³ந-ரோத³ந: ।
ஔக்³ரக்ரீட³நகோத்³விக்³ந-ஶசீஶிக்ஷா ஸ்மிதாநந: ॥ 6॥
காகபக்ஷத⁴ரோ தூ⁴லிதூ⁴ஸர:ஸ்வேத³வந்முக:² ।
க்ரீடா³ஶ்ராந்திஸ்க²லத்³ப³த்³த⁴த⁴டிவ்யக்தலஸத்கடி: ॥ 7॥
ஶ்லத²த்³ப³ந்த⁴த⁴டீலம்ப³-கேஶவ்யக்³ரகராம்பு³ஜ: ।
லோலாலக: பஞ்சஜூட: ப்ரதிவேஶிக்³ரு’ஹப்ரிய: ॥ 8॥
ஜக³ந்நாத²கராலம்பீ³ ஜக³ந்நாத²ஸுக²ப்ரத:³
தத்³விஶ்ருத-ரிக்தபாத³-மஞ்ஜுமஞ்ஜீர ஸிஞ்ஜித: ॥ 9॥
ஸப்த-பஞ்சார்ப⁴காக்ரீடீ³லம்ப³கேஶாகுலேக்ஷண: ।
த்⁴வஜாங்கித-பதா³லக்ஷ்ய-பா³லகாந்வேஷ்ய-பத்³த⁴தி: ॥ 10॥
முராரிகு³ப்த-கருணாக்ரு’த-தத்³வேஶ்ம-கே²லந:
முராரிகு³ப்தப⁴வந-க்ரீடா³தாண்ட³வபண்டி³த: ॥ 11॥
ஸ்வமாயாமுக்³த⁴-சௌராஸங்க³த:ஸர்வ ஸுகா²வஹ: ।

ஶிஶுக்ரீடா³சலத்பாத³-ரணத்கநகநூபுர: ॥ 12॥
அத்³ரு’ஷ்டாஶ்ருதசாஞ்சல்ய-ஶசீவிஸ்மயகாரக: ।
அலப்³த⁴ப⁴க்ஷ்ய-ஸாமர்ஷோ ப⁴க்³நகும்பா⁴ந்நபா⁴ஜந: ॥ 13॥
மது⁴ரோக்திரஞ்ஜிதாம்பா³மார்ஜிதநிஜதோ³ஷஸஞ்சயஶ்சதுர: ।
பூர்வாவதார-நிஜஜந-ஸம்ப்⁴ரமகாரீ நிகூ³ட⁴நிஜபா⁴வ: ॥ 14॥
ப்⁴ரமணபர: படுதா⁴வநஶப்³தி³த-மணிகிங்கிணீஜால: ।
அம்பா³கௌதுகவர்த⁴நதாண்ட³வலீலா-க³திர்மாயீ ॥ 15॥
மோஹநகே²லாவிகல-ஸ்வாம்பா³த்யக்தேதிகர்தவ்யநிசய: ।
ப்ரதிபத³தாண்ட³வலீல: பாவித மோஹிதாங்கிதக்ஷௌணி: ॥ 16॥
க³ங்கா³தீர-விஹாரீ நிஜஜந-நயநோத்ஸவாக்ரீட:³ ।
க³ங்கா³தரங்க³ஶீகர-ஸேவநகுதுகீ த³ரஸ்மேர: ॥ 17॥
வாலுகாதடநடோ நடவேஶோ வாலுகாநிசயகே²லநோத்ஸுக: ।
அச்ச²வாலுகாதடதத்³தோ³ஶோத்³வீக்ஷணாஸ்திமிதவிஸ்த்ரு’தேக்ஷண: ॥ 16॥
தா⁴வமாநஶிஶுஸங்க⁴ஸங்க³த:ஶைஶவோசிதமநோஹரவேஶ: ।
பா³லயுத்³த⁴-பரிஹாஸலம்படஶ்சித்தவிப்⁴ரமவிமோஹிதபா³ல: ॥ 19॥
பாத³லம்பி³க⁴டிகாஞ்சலஶ்சலத்புஷ்பதா³மவிபூ⁴ஷிதசூட:³ ।
வர்துலாயதஸுசாருநிதம்ப³ஶ்சித்ரநாட்ய மஹிதாங்க்⁴ரிபங்கஜ: ॥ 20॥
பூ⁴ரிகால-விரஹாதுரக³ங்கா³-நூதநீக்ரு’த-பதா³ம்பு³ஜஸங்க:³ ।
வாலுகாநிசய-பாத³விக்ரம-ஸ்தா²ணுபாத³ஸரஸீருஹசிஹ்ந: ॥ 21॥
ஸ்தூ²லஸூக்ஷ்ம-பதகா³ங்க்⁴ரிலக்ஷணப்ரேக்ஷணாதிகுதுகீ தரலாக்ஷ: ।
பங்க்திபா⁴க³பர-பக்ஷிக³ணாங்க்⁴ர்யுத்³தோ³ஶதா⁴வநபரோ த³ரஸ்மித: ॥ 22॥
மஜ்ஜநார்த²க³தமாத்ரு’விலோகப்ராப்தபீ⁴திப⁴ரலப்³த⁴ஸமீப: ।
தா⁴வநப்⁴ரமணதாண்ட³வலீலா-கௌதுகாதிஸுக²விஸ்ம்ரு’தகே³ஹ: ॥ 23॥
க்ரு’தஸ்நாந-ஶசீஸ்பர்ஶ-தோ³ஷ-ஹர்ஷ-பராயண: ।
பாகஸ்தா²லீ-ஸ்பர்ஶஹர-ஶசீசும்ப³ந-பா⁴ஜநம் ॥ 24॥
ஸ்தநபாந-க்ஷணஸ்மேர-மாத்ரு’மோத³கராநந: ।
வஸ்த்ரகு³ப்தாமரார்சார்ஹ -ஶர்கராகு³டிகாமஹ: ॥ 25॥

காலவர்தி⁴ததநுத்³யுதிவ்ரஜ-ப்ரஸ்பு²ரந்மது⁴ரிமாச்ச²டாஶ்ரய: ।
தாதவாக்ய-பரிஶீலநதீ⁴ர:ஸுந்த³ராம்ப³ரத⁴ர:ஸ்தி²ரபு³த்³தி: ⁴ ॥ 26॥
நிஜகுலஸமுசிதவித்³யா-பரிஶீலநமாது⁴ரீசதுர: ।
க³ங்கா³தா³ஸ-மஹாஶய-கு³ருத்வ-விக்²யாபநாபி⁴ஜ்ஞ: ॥ 27॥
உபநதஶதஶதஶிஷ்யப்ரதா⁴நப்⁴ரு’த:ஸ்பு²ரந்மேக: ⁴ ।
விஶதா³ர்த²-போ³த⁴காரீ ஶிஷ்யக³ணோத்³கீ³தப³ஹுமாந: ॥ 28॥
மத்⁴யநீலமணிஸ்வர்கா³ரோ ரஜதஹாரவாந் ।
விஶ்வரூபாநுஜ:ஸந்த்⁴யவதார:ஸுரசேஷ்டித: ॥ 29॥
வித்³யாப்⁴யாஸாஸக்தி:ஸ்பு²ரிதாஶேஷத³ர்ஶந: ।
வயஸ்யக³ணஸம்ஸர்க³-பரிஹாஸபராயண: ॥ 30॥
பரிஹாஸ-ரஸாவேஶ-விஸ்மாபிதஸபா⁴ஜந: ।
பரிஹாஸகதா²ப⁴ங்கீ³ஹாஸிதாநுக³தகு³ரு: ॥ 31॥
கு³ருப⁴க்திபராயண:ஸுஶீல:ஸஹஜாநந் ஸுதா⁴மஹாம்பு³தீ⁴ந்து:³ ।
அநிரூபித ரூபயௌவநஶ்ரீ: பரமாநந்த³ரஸாயந:ஸுதீ⁴ர: ॥ 32॥
ஶங்க²-சக்ர-க³தா³ம்போ⁴ஜ-வஜ்ராங்கிதபதா³ம்பு³ஜ:
ஸர்வலக்ஷண-ஸம்பந்நதநு:ஸர்வகு³ணாஶ்ரய: ॥ 33॥
அங்க³ப்ரத்யங்க³சக்ராதி³ ப⁴க்ததே³ஹ-ப்ரகல்பந:
க்ரீடா³கலாப³த்³த⁴ஸங்க³-பண்டி³தஶ்ரீக³தா³த⁴ர: ॥ 34॥
ஶசீஜட²ரஸம்பூ⁴த: ஶசீக்ரோட³விபூ⁴ஷண: ।
நாநாமணிக³ணப்ரோத-ஹேமகுண்ட³லமண்டி³த: ॥ 35॥
ரக்தஹேமாம்பு³ஜபத:³ பத்³மபத்ரவிலோசந: ।
அஶேஷஶாஸ்த்ரஜ்ஞாநார்க: ஶுத்³த⁴பு³த்³தி⁴-விஶாரத:³ ॥ 36॥
அதீ⁴தஸர்வவித்³யஶ்ச ஸது³பாத்⁴யாயஸம்மத: ।
த்³ரு’ஷ்டஶ்ருதாதீ⁴தஶாஸ்த்ரவ்யாக்²யாதா லோகபூஜித: ॥ 37॥
கு³ருவ்யாக்²யாதஶாஸ்த்ரார்த²நாநாவர்த்மப்ரத³ர்ஶக:
ஸர்வஶாஸ்த்ரநிகூ³டா⁴ர்த²-வ்யாக்²யாக்ரு’த் ஸ்வப்ரகாஶக: ॥ 38॥
ஆகஸ்மிகப்ரேமதா⁴ரா-மாத்ரு’விஸ்மயகாரக:
மிலிதாநேகஸச்சி²ஷ்ய-நித்யாத்⁴யாபந-தத்பர: ॥ 69॥

கந்யாக்³ரஹண-காருண்ய-பாவிதஶ்ரீஸநாதந:
ஸ்வயங்க்³ரு’ஹீதப⁴கி³நீக³ங்கா³ந்தர்ஜலதா³யக: ॥ 48॥
காலப்ராப்த-ஜக³ந்நாத²-ஸ்வபதா³ம்பு³நதீ³த³த:³
க்ரு’தஶோகோ லோகபரோ விஷண்ணமுக²பங்கஜ: ॥ 41॥
அஶேஷத்³ரவ்யஸம்பா⁴ர-நிர்வாஹிதபித்ரு’க்ரிய:
தா³நபூஜிதபூ⁴தே³வ-பாபதை³ந்யவிநாஶந: ॥ 42॥
ஸம்மாநிதாநேயவிப்ர: ப்ரீணிதாஶேஷஸஜ்ஜந: ।
போ⁴ஜிதாஶேஷபூ⁴தே³வோ விநீதோ நயபூ⁴ஷண: ॥ 43॥
ஶசீப்ரிய: ஶசீபுத்ர: ஶசீத்ராண-பராயண: ।
லோகஶிக்ஷாவிதா⁴நார்த²-க்ரு’ஷ்ணநாமப்ரகா³யந: ॥ 44॥
அம்பா³ஶ்ரதாக்³ரஜகத:²ஸதா³க்³ரஜபராயண: ।
அஜாந்வேஷணபரோ க³யாவிஜயஸாத³ர: ॥ 45॥
அஶ்ருதாக்³ரஜவ்ரு’த்தாந்தோ ந த்³ரு’ஷ்டாஜபத்³த⁴தி: ।
அத்³ரு’ஷ்டப்⁴ராத்ரு’து:³கா²ர்தோ நிஜமாயா-ப்ரகாஶக: ॥ 46॥
ஶ்ரீமதீ³ஶ்வரபுரீ-கதா²ந்தரஸ்மாரிதாக்³ரஜநி-பூர்வவைப⁴வ: ।
ஶ்ரீமதீ³ஶ்வரபுரீஸ்துதிபாட²கலநோச்ச²லிதப்ரேமஸாக³ர: ॥ 47॥
ஆத்மவிஸ்ம்ரு’திகராத்மஶைஶவ: ப்ரேமப⁴க்திவிதி³தாத்மவைப⁴வ: ।
நோதி³தார்த²தி³நராத்ரிவிசார:ஸுப்திபு⁴க்திரஹித:ஸ்பு²டகாந்தி: ॥ 48॥
கோடிகோடிகமலாஶ்ரிததே³ஹ: கோடிகோடிகமலாப்ரகாஶக்ரு’த் ।
கோடிகோடிரவிது:³ஸஹதேஜா: கோடிகோடிஶஶிநிர்மலகாந்தி: ॥ 49॥
த்யக்தேஶ்வரபுரீஸங்க³-க்ஷுப்³தா⁴திக்ஷப்³த⁴மாநஸ:

ப⁴க்திப்ரக்²யாபநாசார்ய: ஶசீஸ்நேஹப⁴ராலஸ: ॥ 50॥
க்ஷணதி³நமுஹூர்த-ஸமுதி³த-மது⁴ரமஹாவேஶவிஸ்மிதாஶேஷ: ।
அதிம்ரு’து³ஸுமது⁴ரகாந்தி:ஸுசாருவேஶோ நடாநந்த:³ ॥ 51॥
நிரவதி⁴க்ரு’தஜநஸங்கோ³த்கீர்தந-நிஹிதாத்மஸம்பத்தி:
ஸ்வபத³ப்ரவர்திதஜக³ஜ்ஜநதாவிக்²யாதலஸத்கீர்தி: ॥ 52॥
பூர்வப்ரதி²தபா⁴த்ரு’ஶ்ரீமந்நித்யாநந்த³ஶுபா⁴க³ம:

லப்³தா⁴வதூ⁴தஸங்க:³ஸ்வயஶ: ப்ரக்²யாபநப்ரயத: ॥ 53॥
மிலிதாவதூ⁴த-தாண்ட³வ-மஹ:-ப்ரகாஶிதக்ரு’பாஜலதி:⁴ ।
உப⁴யப்ரகாஶமோஹித-ஸகல-நவத்³வீபநேத்ரவல்லோக: ॥ 54॥
பூர்வவர்தி-நிஜஸத்கதா²ரஸப்ரீதிகா³ந-பரிதோஷிதாநுக:³ ।
நாக³ரீஜநத்³ரு’க³ந்தபாதஜஸ்நேஹஹர்ஷபுலகாதிலஜ்ஜித: ॥ 55॥
ஶ்ரீநாரத³ஶ்ரீநிவாஸபண்டி³தஸ்துதிமோத³க்ரு’த்
ஶ்ரீசந்த்³ரஶேக²ராகா³ரஸுக²க்ரீடா³-பராயண: ॥ 56॥
அமல: கமலாநாதோ² கோ³பீநாமஸ்மிதாநந: ।
கீ³ததாண்ட³வவைத³க்³த்⁴ய-சாதுர்ய-ரஸஸாக³ர: ॥ 57॥
சது:ஷஷ்டிகலாநாதோ² கோ³பீநாமநதாநந: ।
நிஜகோ³குலவைத³க்³த்⁴யப்ரகாஶீ நிஜப⁴க்திமாந் ॥ 18।
தருணாருணஸச்சா²யது³குலோஜ்ஜ்வலவிக்³ரஹ: ।
அஶேஷபா⁴வசதுரோ பா⁴வாஸ்வாத³நலாலஸ: ॥ 59॥
குமாரலீல:குதுகீ பரிஹாஸகலாகு³ரு: ।
ஊர்த்⁴வப³த்³த⁴ஸ்தூ²லஜூட:ஸர்வஶாத்ரப்³ரு’ஹஸ்பதி: ॥ 68॥
தாண்ட³வோல்லாஸிதஶ்ரீமச்சரணாம்பு³ஜபூ⁴ஷண: ।
கோடிகந்த³ர்ப லாவண்ய: கோடிகந்த³ர்பஸுந்த³ர: ॥ 61॥
ப⁴க்தபா⁴வரஸாஸ்வாத³கு³ப்தராஸவிஶாரத:³ ।
கோடிகந்த³ர்பஸூ:ஶ்ரீமாந் கோடிகந்த³ர்பநாக³ர: ॥ 62॥
ஸம்ஸாரோத்தாபநிஸ்தாரீ மாயாநாஶகரோத³ய: ।
ஸுசாருவத³ந: கஞ்ஜலோசந: க்லேஶமோசந: ॥ 63॥
லாவண்யஸாரஸர்வஸ்வ-ப்ராது³ர்பூ⁴தலஸத்³வபு:
ப்³ரஹ்மாண்ட³கோடிலாவண்யஸாரஸஞ்சயலாஞ்சி²த: ॥ 64॥
அலேக்²யஸ்வர்க³பீயூஷஸாரஶீதலபா⁴ஷண: ।
ஸிம்ஹசாருலஸத்³க்³ரீவ: கம்பு³சாருஸுகண்ட²வாந் ॥ 65॥
விஶால பா⁴லவிப்⁴ராஜச்சந்த³நாலேபமோஹந: ।
கபோலமண்ட³லத்³வந்த்³வவிப்⁴ராஜந்மணிகுண்ட³ல: ॥ 66॥
அருணாத⁴ரவிப்⁴ராஜந்மந்த³ஹாஸஸுதா⁴ஶ்ரய: ।

kRRiShNachaitanyachandrasahasranAmastotram2.pdf 5



ஶ்ரீக்ரு’ஷ்ணசைதந்யசந்த்³ரஸஹஸ்ரநாமஸ்தோத்ரம் 2

ம்ரு’து³ஹாஸத³ரவ்யக்தத³ந்தத்³யோதிததி³ங்முக:² ॥ 67॥
அருணோஷ்ட²சாருஸௌஷ்ட²வநிந்தி³தமுக²ஜாதபக்வபி³ம்ப³ஶ்ரீ: ।
விபூ⁴ஷணமணிமயகுண்ட³லயுக³ளச்ச²டாக⁴டாகாமப்⁴ரு’த் ॥ 68॥
கோடிஸுதா⁴நிதி⁴க⁴டிதவர்துலஸாஹ்லாத³ஸீது⁴மத்³வத³ந: ।
குடிலகடாக்ஷோத³யாவநத்³த⁴நவத்³வீபநாக³ரீநிகர: ॥ 69॥
மத³மத்தவாரணேந்த்³ரப்ரதிமக³தி: ஸிம்ஹஶாவகோஜஸ்வீ ।
காஞ்சநநிர்மிதமணிமயநூபுரநாதா³ஹ்ரு’தாங்க³நாநிவஹ: ॥ 70॥
அருணக⁴டிகடிபூ⁴ஷணஸ்தாண்ட³வபாண்டி³த்யஶிக்ஷிதாஶேஷ: ।
விஸ்த்ரு’தலலிதஸுகோமலபாதா³ம்பு³ஜமாது⁴ரீஸிந்து:⁴ ॥ 71॥
ஸ்வர்ணப்ரவாலகு³ம்பி²தமத்⁴யமணிஸ்பீ²தஹார லஸத்³வக்ஷ: ।
பல்லவம்ரு’து³தரகரதலகலிதலக்ஷ்யநாமஜபலீல: ॥ 72॥
த³யாப்ரேமார்த்³ரஹஸிதவிதீர்ணப்ரேமஸாக³ர: ।
க்ரு’பாமது⁴ரத்³ரு’க்பாதவஶீக்ரு’தஜக³ஜ்ஜந: ॥ 73॥
அங்க³லேபம்ரு’க³நாபி⁴லலிதோ பா⁴வஸூசகத்³த³க³ஞ்சலபாத: ।
ஸர்வலோகநயநோத்ஸவகாரீ ஹாஸபா⁴ஸ்வரமுகா²ம்பு³ஜத்³யுதி: ॥ 74॥
பூக³புஞ்ஜபரிபூர்ணமுக²ஶ்ரீ:ஸ்வேத³காரிமஹிதோருநாஸிக: ।
தத்தத³த்³பு⁴தரஹஸ்யஶீலந: ப்ராந்தரக்தபரிவேஷ்டிதாம்ப³ர: ॥ 75॥
கர்பூராகு³ருகஸ்துரீக³ந்த⁴பூரிததி³ங்முக:² ।
ஸுவ்ரு’த்ததீ³ர்க⁴தோ³ர்த³ண்ட³லஸத்கநககங்கண: ॥ 76॥
ஸுவர்ண-வர்ண-கண்ட²ஸ்த²ஸ்வர்ணஹாரவிபூ⁴ஷித: ।
ப்ரேமாஶ்ருதௌ⁴தஸர்வாங்க³ஸ்பு²ரந்நிர்மலகாந்திப்⁴ரு’த் ॥ 77॥
நவஸ்பு²ரிதப³ந்தூ⁴கப³ந்து⁴ராத⁴ரபல்லவ: ।
பத்³மராக³மணிந்யஸ்தமுக்தாஸ்வச்ச²ரத³ச்ச²வி: ॥ 78॥
ஸுசாருகேஶ:ஸுமுகோ² ஹேமஸ்பு²ரிதநாஸிக: ।
த⁴நுர்த்⁴வஜாதி³ஸம்பந்நபாணிவ்யக்தயவாங்கு³லி: ॥ 79॥
அஶேஷதே³ஹஸௌந்த³ர்ய-கோடிகந்த³ர்பநிந்த³க: ।
அஶேஷகு³ணஸம்பத்தி:ஸர்வலோகோபகாரக: ॥ 80॥

ஸுகு³’ப²ஶ்சாருசலந:ஸுகோமலபதா³ம்பு³ஜ: ।
ஆத்மாராமேஶ்வரோந்மாதி³-ராதா⁴வேஶமநோஹர: ॥ 81॥
நாக³ரீநயநாநந்த³-மந்த³ஹாஸஸுதா⁴கர: ।
மநோரத²பராபீ⁴ஷ்ட-ஸம்ஸூசகநிரீக்ஷண: ॥ 8 2॥
பா⁴வப்ரபூ⁴தப்ரமதா³ஸாகூதேக்ஷணபண்டி³த: ।
அத்யந்தப்ரேமஸம்ரம்ப⁴ப³லத்³த்³ரு’ட⁴ஹாஸப்⁴ரு’த் ॥ 83॥
ப்ரேமப்ரகாஶவிஸ்தீர்ணஸிம்ஹநாத³ஸமஸ்வந: ।
கோடிஸூர்யப்ரதீகாஶ-ஸுமாது⁴ர்யாருணாம்ஶுக: ॥ 84॥
ஸுது³ர்த⁴ர்ஷம்-ஸுது³ர்த³ர்ஶ-ப்ரேமாரம்ப⁴மஹோத³ய: ।
ஸுத³ர்ஶநபராஶேஷமங்க³ளப்ரேமரு’த்³தி⁴த:³ ॥ 85॥
ப்ரேமாஶ்ருவிக³லத்³வாரோக³லந்நிஷ்டீ²வநாம்பு³தி:⁴ ।
க³லத்³க⁴ர்மார்த்³ரவஸந:ஸ்ரவது³த்பு²ல்லநாஸிக: ॥ 86॥
க⁴நஶீத்காரவாந் ஜ்ரு’ம்பா⁴வாந் க⁴நஶ்வாஸவாந் முஹு: ।
க⁴நஹாஸ:ஸ்வபார்ஶ்வஸ்த²-தத்காலப்ரேமதா³யக: ॥ 87॥
ப்ரேமப்ரோத்³யத்ஸிம்ஹநாத³ஶங்கிதீக்ரு’ததி³க்³க³ஜ: ।
அநவச்சி²ந்நபுலகோ மந:கம்ப:ஸ்தி²ராஸந: ॥ 88॥
வாமபார்ஷ்ணிகராகா⁴தக்ரு’ஷ்ணோऽஹமிதிஸூசக:
ஏகத்³வித்ரதி³நவ்யாபி ப்ரேமாரம்ப⁴மஹோத்ஸவ: ॥ 89॥
த்ரயோவிம்ஶதி³நவ்யாபி-ப்ரேமஹாஸப்ரகாஶக்ரு’த்
த்ரிகோணசிபு³க: ஶுஷ்கநிமீலிதமுக²ஸ்மித: ॥ 90॥
த்ரிவலீவலித:ஶ்ரீமத்³தீ³ர்க⁴ஸ்தூ²லஶிரோத⁴ர: ।
கேஶவிந்யாஸ-ஸம்ப³த்³த⁴-மாலதீமால்யமண்டி³த: ॥ 91॥
லலிதாங்கு³லிவிப்⁴ராஜந்மணிகாஞ்சநமுத்³ரிக: ।
க³பீ⁴ராரக்தமாவர்த-நாபி⁴மந்நக⁴டீத⁴ர: ॥ 92॥
ஸமாநவக்ஷோஜக⁴நோ வர்துலோரு:ஸுகு³ல்ப்²வாந் ।
சாருஜாநுஶ்சாருஜங்க:⁴ ஸுகோமலபதா³ம்பு³ஜ: ॥ 93॥
ஹயக்³ரீவோ மணிக்³ரீவ:ஸுந்த³ரஸ்பர்ஶகேஶப்⁴ரு’த் ।
கமலாஶ்லேஷரஸிக: கமலாஸ்தநசந்த³ந: ॥ 94॥

கமலாஹ்ரு’த³யாநந்த:³ கமலாநயநாஞ்ஜந: ।
த்ரிவலீ-விலஸந்மத்⁴ய:ஸிம்ஹமத்⁴ய:ஸ்மராலஸ: ॥ 95॥
ஸுபீந-வர்துல-ஸ்நிக்³த⁴-க்ரமஸ்தூ²லமஹாபு⁴ஜ: ।
கரிஶுண்ட³க்ரு’திபு⁴ஜோ நாமாஸக்தகராங்கு³லி: ॥ 96॥
ஸ்பு²ரந்நக²மணிஶ்ரேணீமிஶ்ராம்ஶுகரபல்லவ: ।
லாவண்யஸாரஸர்வாங்க³ஶ்சந்த³நாஞ்சிதவிக்³ரஹ: ॥ 97॥
ப்ரத்யங்க³ரப⁴ஸாவேஶப்ரப⁴வாநந்த³ப³ந்து⁴ர: ।
ஸ்வபா⁴வஶீதல: ப்ரேமத³ர்ஶிதாநேகபௌருஷ: ॥ 98॥
ஸதா³ப்ரேமப⁴ராக்ராந்தஸர்வாங்கோ³ க³திமந்த²ர: ।
ஆப⁴ங்கு³ரப்⁴ரூயுக³ள: ஈஷதா³ரக்தலோசந: ॥ 99॥
கூ⁴ர்ணாயமாநநயந: பூர்ணசந்த்³ராமலாநந: ।
ப³ஹி: ஶ்யாமாயதஸ்தூ²லசமத்காரிகநீநிக: ॥ 100॥
கர்ணாந்தாயத-த்³ரு’க்பாத-ஹேலாலாவண்யஸூசக: ।
பா⁴வவாந் ஸ்வகு³ணாலாப-ஜக³தீபா⁴வதா³யக: ॥ 101॥
ஶ்ரோத்ராநந்த³-யஶோராஶிர்நேத்ராநந்த³தநுச்ச²வி: ।
க்⁴ராணாநந்த³லஸத்³க³ந்த: ⁴ ஹ்ரு’த³யாநந்த³-ஸத்³கு³ண: ॥ 102॥
அம்ரு’தஸ்ராவி- த்³ரு’க்பாத:ஸுதா⁴ஸாரார்த்³ரஸங்கத:² ।
அம்ரு’தோத்³கா³ரிஸத்³வேணுஸுவாஸ்யந்தி³கலஸ்வந: ॥ 103॥
ரஸநாம்ரு’தஸம்பு⁴க்த:ஸ்பர்ஶாம்ரு’தகராம்பு³ஜ: ।
கேஶாம்ரு’தலஸந்மூர்தா⁴ப்ரகாஶாம்ரு’ததே³ஹத்⁴ரு’க் ॥ 104॥
அநந்யஸாதா⁴ரணரூபயௌவந: ஶசீதநுப்ராணமநோऽக்ஷிரஞ்ஜந: ।
அஶேஷலோகோத்ஸவஸாரத³ர்ஶந:ஸமஸ்தலோகாப்⁴யுத³யோருஸத்³கு³ண: ॥
யஜ்ஞோபவீததா⁴ரீ த்³விதா⁴ விவாஹோத்ஸவே குதுகீ ।
அகி²லவிநோத³வித³க்³த: ⁴ கமலாலாவண்யமாது⁴ரீமுக்³த:⁴ ॥ 106॥
ஆசமநாக³தகமலாஸ்மிதஸம்முக²மார்ஜநாரஸிக:
நிஜகர்ணாஹிதசம்பககலிகா-கர்ணார்பணப்ரஸாத³பர: ॥ 107॥
கமலாபித்ரு’க்³ரு’ஹபோ⁴ஜநவிநோத³காரீ விநோத³மயதே³ஹ: ।

8 sanskritdocuments.org



ஶ்ரீக்ரு’ஷ்ணசைதந்யசந்த்³ரஸஹஸ்ரநாமஸ்தோத்ரம் 2

அநுக³தகமலாஜநதாநிர்மிதகௌதுககலிதக்ரு’பாமது⁴ர: ॥ 108॥
பரிஹாஸ்யஜநோபஹாஸக: ப்ரணயாதீ⁴நஜநாங்கஸுப்ததே³ஹ: ।
பரிஹாஸ்யஜநோபஹஸித:ஸகலாநந்த³மயகுடும்ப³லோல: ॥ 109॥
வர்த்மவீக்ஷிதபதா³ம்பு³ஜசிஹ்ந:ஸ்நிக்³த⁴த்³ரு’ஷ்டிமிலிதாகி²லலோக: ।
தந்முகா²கலநவிஸ்மிதலோக:ஸ்நிக்³த⁴வீக்ஷணசகோரநிபீத: ॥ 110॥
ப⁴க்³நாவதூ⁴தத³ண்ட³ப்ரகடகபடக்ரோதோ⁴ऽந்தராநந்த:³ ।
கோ³குலவர்த்மவிஹாரீ நிஜபார்ஷத³ஶ்ரமநிராஸீ ச ॥ 111॥
பா⁴ரதீகேஶவப்ரேமக்ரு’ஷ்ணநாமவரப்ரத:³ ।
ஜக³ந்நாத²குலாநந்த:³ ஶசீகுலவிபூ⁴ஷண: ॥ 112॥
ஶ்ரீஸார்வபௌ⁴மவிஶ்வாஸக்ரு’த்தத்ஸ்தா²ல்யந்நபோ⁴ஜந: ।
கோமலாங்க்⁴ரிதலோ தூ³ரீபூ⁴தஸங்கி³க³ணாக்³ரணீ: ॥ 113.. ..

பீததக்ரபரிபூரிதரத்நஸ்தோமகும்ப⁴யுக³தோஷிதகோ³ப: ।
ப்ரீதிமஜ்ஜநவிநோதி³துரீயப்ரேமப⁴க்தித³க்ரு’பாவிஜயிஶ்ரீ: ॥ 114॥
நிஜஸங்கி³க³ணஶ்ராந்திநாஶக ஶ்ரீ முகா²ம்பு³ஜ: ।
க⁴நபல்லவித ஸ்நிக்³த⁴நவஶாகி²குலாஶ்ரய: ॥ 115॥
ஶ்ரமோஷிதாநுக³ஸ்வேச்சா²மண்ட³லீக³ணமத்⁴யக:³ ।
ஸ்வபாத³தூ⁴லிமஹிதபுரப்ராமாகரவ்ரஜ: ॥ 116॥
மது²ராநக³ரீலோகலோசநாநந்த³சந்த்³ரமா: ।
கோ³பீபூர்வபராநந்த³ஸ்மாரகஸ்மேரஸந்முக:² ॥ 117॥
விபரீதவேஶவிஸ்மித-வ்ரஜவநிதாந்யோந்யகதா²ஹஸித: ।
கோ³முக²ஸமுதி³தஹாம்பா³ரவஸ்தி²ரலோசநாவலித: ॥ 118॥
ஹ்ரு’த³யப்ரமோத³நிர்ப⁴ரவிஸ்மிதகோ³பாலலோசநாபீத: ।
ஆலோகநஜட³லோசநகோ³குலநக³ரீஜநாநந்த:³ ॥ 119॥
மது²ராமல்லது³ஷ்ப்ரேக்ஷ்யத்³ரு’ப்தோர:ஸ்கந்த⁴ஸத்³பு⁴ஜ: ।
ஆத்மஸங்கோ³பநவ்யக்³ர:ஸ்வப்ரகாஶமஹோத³ய: ॥ 120॥
கோ³குலப்ரேக்ஷணத்ஸாஹி கோ³குலாநந்த³வர்த⁴ந: ।
ஸ்வஸங்கேதஸ்த²ல-க்ஷேம-ப்ரேக்ஷணப்ரேமவிஹ்வல: ॥ 121॥

ஶ்ரமோபஶமநப்ரேய: பூர்வநீபதலாஶ்ரய: ।
நௌகாவிநோத³ஸம்ஸ்மாரியமுநாத³ர்ஶநோத்ஸுக: ॥ 122॥
லுப்தபதா³ங்கவ்யாகுலயமுநாதடபாத³சிஹ்நத⁴நதா³ந: ।
ராஸமண்ட³லவிநோத³கௌதுகீ ப்ரேமாஶ்ருலஹரீலஸத்³வபு: ॥ 123॥
வ்யக்தராஸரஸாஸக்தகோ³பீபா⁴வாகுலத்⁴வநி: ।
கோ³பீபா⁴வாலஸதநுர்பா⁴வப்ரஸ்மரணாகுல: ॥ 124.. ..

கு³ப்தபத்³த⁴திஸம்ந்யாஸ-ப்ரகாஶகு³ருதீ³பக: ।
அந்தர்விலோலிதஹரிப்ரேமஸாரஸுகா²ம்பு³தி: ⁴ ॥ 125॥
பா⁴வஸம்வரணாத்யந்தவிஸ்பா²ரிப்ரேமவிஹ்வல: ।
ஸோடா⁴நேகாப³லாபா⁴வஶஸ்த்ர:ஸர்வம்ஸஹாஸம: ॥ 126॥
அலப்³த⁴ராஸகோ³பஸ்த்ரீது:³க²காருண்யரோத³ந:
கோ³பீஹ்ரு’த³யஸம்பூ⁴தது:³க²தா³வாக்³நிஹாரக: ॥ 127॥
க்ரு’பாத்³ரு’க்பாதலஹரீஸுதா⁴தா⁴ராநிபாநபூ: ⁴ ।
காந்தாகா³ரேக்ஷணஸுதீ: ⁴ க்ரு’தகோ³வர்த⁴நாஶ்ரய: ॥ 128॥
இந்த்³ரகோபஶ்ருதா⁴ரௌக⁴வ்ரு’ஷ்டிப்லாவிதகோ³த்ரப: ⁴ ।
ஸமஸாநுஸ்த²லாவாஸக்ரு’தேக்ஷணமுதா³ர்த்³ரதீ:⁴ ।
யமுநாகூலாவஸதோ² த்³வாத³ஶோபவநாஶ்ரய: ॥ 129॥
நிஜஜநநயநமந:ஸுக²தா³யகபூர்வாவதாரஸுக²பூ⁴மி: ।
லீலாவிஹாரகாரீ ஹஸிதநிஜலோகநிஜஹாஸ: ॥ 130॥
ஸ்வவிபூ⁴திவிஹாரலம்பட:ஸ்மரஸஞ்சாரகப⁴ங்கு³ராக்ஷிபாத: ।
மத³மந்த³க³தி:ஸ்மிதாநநோ ரஸஸங்கூ⁴ர்ணிதலோசநோ ந்ரு’த⁴ர்மா ॥ 131॥
ப்ரக்²யாதநாக³ராசார்ய: ஸௌந்த³ர்யாநந்த³தே³ஹத்⁴ரு’க் ।
ப்ரேமபா⁴வோதி³தவபு: ப்ரகடாநந்த³விக்³ரஹ: ॥ 132॥
மது²ராஜந-ஸத்³பா⁴வப்ரீதோ மது⁴ர பா⁴ஷண: ।
உபாயநகராஸங்க்²யஜநவிஸ்மயகாரக: ॥ 133॥
நாநாகு³ணமயத்³ரவ்யபோ⁴ஜநைக-ப்ரலோப⁴ந: ।
நிஜலோக-க்ஷேம-பரகதா²மது⁴ரபா⁴ஷண: ।
கதா²ஹாஸ்யாதிமது⁴ரதீ³ர்க⁴காலக்ரு’தாஸந: ॥ 134॥

நித்யாநந்த³ப்ரியப்⁴ராதா நித்யாநந்த³ப³லப்ரத:³ ।
நித்யாநந்த³ப்ரபா⁴வஜ்ஞோ நித்யாநந்தை³கஜீவந: ॥ 135॥
வக்ரேஶ்வரத³யோந்மாதீ³ ப்ரேமஸர்வஸ்வதா³யக: ।
காஶீஶ்வரப்ரஶ்ரயதோ³ ராமாநந்த³கதா²ப்ரிய: ॥ 136॥
ஆசார்ய-ஶ்ரீமத³த்³வைததே³ஹஶக்திப³லப்ரத:³ ।
அத்³வைதபா⁴வஸம்பூர்ண:ஶ்ரீமத³த்³வைதபாலக: ॥ 137॥
முகுந்த³த³த்தாதுலப⁴க்திபா⁴வ-த³யாப்ரத³த்தாகி²லகீ³திகாஸுத: ⁴ ।
அஶேஷஸம்ஸேவ்யபதா³ரவிந்தோ³ க³தா³த⁴ரோபாஸ்யபதா³ம்பு³ஜாஸவ: ॥ 138॥
ஸூக்தாபூதமுகா²ம்போ⁴ஜ-கவிசந்த்³ரார்சத:³ ப்ரபு: ⁴ ।
ஸுகா²நந்த³புரீத்ராதா ப⁴வாநந்த³ப்ரஸாத³க்ரு’த் ॥ 139॥
நிஸர்க³ஶீதலாலாப-நிஜலோகஸுகா²ர்ணவ: ।
ஸத்ய ராஜாந்வயத்ராதா க்³ரு’ஹீத-ஶிஶுநந்த³ந: ॥ 140॥
ராமாநந்தா³த்³யதிப்ரீதோ க³ங்கா³தா³ராத்³விஜப்ரிய: ।
வேத³தத்த்வார்த²நிர்ணீத-மாநுஷாதீதவிக்³ரஹ: ॥ 141॥
அநந்யஸாதா⁴ரணப⁴க்திபா⁴வ-க்³ரு’ஹீதத³த்தாந்வயவாஸுதே³வ: ।
ஸர்வாவதாரப்ரதி²தோருதா³ஸ்யமுராரிகு³ப்தப்ரணயைகதா³தா ॥ 142॥
ப்ரேமப⁴க்திரஸவ்யக்³ரதா³ஸவம்ஶக³தா³த⁴ர: ।
நிஜகாருண்யவிப⁴வ-க்ரு’ஷ்ணதா³ஸக்ரு’பாகர: ॥ 143॥
நாநாதே³ஶோத்³கீ³யமாநஸ்வகா³தா²ம்ரு’தயஜ்ஞபு⁴க ।
தா⁴துத்³வயோபபோ⁴கா³ர்ஹத்³ரவ்ய போ⁴ஜநபுஷ்டிபா⁴க் ॥ 144॥
ஹரிதா³ஸப்ரணயத:³ ஶ்ரீமத்³விஷ்ணுபுரீஶ்வர: ।
பா⁴ரதீ கேஶவாதா ஸத்யஸந்த:⁴ ஸநாதந: ॥ 145॥
நாநாதி³க்³தே³ஶஸஞ்சாரீ வாநப்ரஸ்த²முநிப்ரிய: ।
உபவீதத⁴ரோ ப்³ரஹ்மசாரீ மாத்ரு’வஶோ க்³ரு’ஹீ ॥ 146॥
ஸம்ந்யாஸீ லோகஶிக்ஷாவாந் லோகாபி⁴ப்ராயபூரக: ।
ஸார்வபௌ⁴மத³யாஸம்பத்³த³ர்ஶிதாத்³பு⁴தஷட்³பு⁴ஜ: ॥ 147॥
வர்ணேஷ்வஹம் த்³விஜ இதி வேத³ரீத்யா த்³விஜாஶ்ரய: ।
ப⁴க்திஶிக்ஷாகல்பதரு:ஸம்ந்யாஸாஶ்ரமபாவந: ॥ 148॥

ஸம்ந்யாஸவேஶவிஸ்பூ²ர்ஜல்லாவண்யாம்பு³தி⁴நாயக:
த்³விஜப⁴க்தோ த்³விஜப்ரியோ த்³விஜநாதோ²ऽதிதி²ப்ரிய: ॥ 149॥
கீர்தநைர்விஶ்வப⁴ரணாத் ஶ்ரீவிஶ்வம்ப⁴ரநாமத்⁴ரு’க் ।
ஸதீஶசீப்ரேமதா³தா பாதா கலியுகே³ ந்ரு’ணாம் ॥ 150॥
ஸர்வாவதாரஸுக²த:³ஸ்வசரித்ரகதா²க்⁴ரு’ண: ।
நிஜப்ரேமப்ரதா³நோத்த²-ப⁴க்தப்ரேமரஸாவஶ: ॥ 151॥
த⁴ந்யாதீ⁴நக்ரு’பாத³த்தோ லோகநிஸ்தாரபா⁴ரத்⁴ரு’க் ।
அமாநீமாநத:³ க்ரு’ஷ்ணதா³ஸவைத்³யப்ரியேஶ்வர: ॥ 152॥
ரகு⁴நாத²பி⁴ஷஜ்ஞாதோ தே³வாநந்த³த்³விஜப்ரிய: ।
ராமப⁴த்³ரபதிர்வீரப⁴த்³ரத்ராதா க்ரு’பாம்பு³தி:⁴ ॥ 153॥
வல்லப⁴ஸேநஸதீ³ஶ:ஶ்ரீமத்³ரகு⁴நாத²நாயக:ஸுமநா: ।
ஶ்ரீசந்த்³ரஶேக²ரபதிர்வைத்³யஶ்ரீவிஷ்ணுதா³ஸேஶ்வர: ॥ 154॥
வித்³யாநிதி⁴ப்ரிய:ஶ்ரீமத்கலாநிதி⁴கு³ணப்ரிய: ।
ஜாநகீநாத²விப்ரேஶோ த்³விஜஶ்ரீத⁴ரபா³ந்த⁴வ: ॥ 155॥
கோ³பாலேஶோ யாத³வேஶோ ராமலக்ஷ்மணஸுப்ரிய: ।
சந்த³நேஶ்வரஸுப்ரீதோ ஜக³ந்நாத²க³ணப்ரிய: ॥ 156॥
ஓட்³ரப்ரியஶிகி²ப⁴ர்தா கேஶவப³ந்து⁴ர்முராரிதா³ஸேஶ: ।
பரமாநந்த³ஸதீ³ஶ: ஸேநஜக³ந்நாத²பா³ந்த⁴வோ ப³ந்து: ⁴ ॥ 157॥
த⁴ந்யஶ்ரீஜயதே³வபா⁴க்³யவிலஸத்தகீ³தந்ரு’த்யோத³ய:
ஶ்ரீவித்³யாபதி-பா⁴வபோ³த⁴விகஸத்³கோ³பீஸுகோ²த்³தா³பந: ।
சண்டீ³தா³ஸஸுக²ப்ரஸாத³குதுகீ ஸங்கீ³தகீ³தார்ணவ:

ஶ்ரீமத்³பா⁴க³வதார்த²போ³த⁴விஜயீ வைத³க்³த்⁴யசூடா³மணி: ॥ 158॥
யதிவேஶக்ஷமாஸாரஶ்சதுர்தா²ஶ்ரமபாவந: ।
நவத்³வீபாவநீசந்த்³ர:ஸர்வஸம்பத்³ஸுதா⁴ம்பு³தி: ⁴ ॥ 159॥
தா³மோத³ரஸ்வரலேஶ:ஸநாதநத³யாலவ: ।
வாணீநாத²மிஶ்ரஸ்வாமீ தா³ஸகோ³விந்த³வத்ஸல: ॥ 168॥
ஶ்ரீராமதா³ஸ-கவிசந்த்³ரஸுகா³நதுஷ்ட:

ஸ்வாதீ⁴ந: ஈஶ்வரபுரீ-ப்ரணயப்ரஸாத:³ ।
கம்ஸாரிபூ⁴ரிகருணோ நரஸிம்ஹதீர்த²-
கோ³ப்தா க்ரு’பார்த்³ரநயநேக்ஷிதஶங்கராக்²ய: ॥ 161॥
ஜக³த்³விக்²யாத-ஸத்கீர்திரவதூ⁴தப்ரியாநுஜ: ।
க³பீ⁴ரநாபி⁴கமலோ ராஜத்தநுருஹாவலி: ॥ 162॥
நாமஸூத்ரத⁴ர:ஸத்ய: க்ரு’ஷ்ணநாமபராயண: ।
அதர்க்யமஹிமா புஷ்போத்³யாநகூ³டா⁴ஶ்ரம:ஸுதீ: ⁴ ॥ 163॥
நிஜலோகப்ரேமதா³தா த³ர்ஶநக்ஷீணபாதக: ।
ப⁴க்தாபி⁴ப்ராயவஶக:³ ப்ரேமபா⁴வலஸத்³வபு: ।
வேத³க³ர்ப⁴நிகூ³டா⁴த்மா கோ³விந்தே³ச்சா² விநோத³க: ॥ 164॥
ப்ரேமோத்³கா³ரஸ்வநாஹூதசந்த்³ரஸூர்யஸுராதி⁴ப:
மஹாநந்த³ப்ரிய:ஸர்வதோ³ஷஹா கு³ணஸாக³ர: ॥ 165॥
நீதிப்ரவர்தநாசார்யோ மாயிநாமபி மாயிக: ।
ஸர்வலோகைகரஸத:³ கலிதோ³ஷஸஹஸ்ரஹா ॥ 166॥
வேத³வக்தாऽநஹம்வாதீ³ நிஜப⁴க்தாத்மஶோத⁴க: ।
அநேகபாதகவ்யக்³ரநாமம்ரு’க்³யமஹோத³ய: ॥ 167॥
கௌஸ்துபோ⁴த்³பா⁴ஸிதஶ்ரீமத்³வக்ஷா ஹேமாங்கு³லீயக: ।
கௌ³ரஜ்யோதி: க்ரு’ஷ்ணவர்ணோ த்³விஜவம்ஶஸுதா⁴நிதி: ⁴ ॥ 168॥
கவிராஜமிஶ்ரப⁴ர்தா கர்தா ஸம்ஸாரசக்ரஸ்ய ।
ஹந்தா து³ஷ்டஜநாநாம் ச ஸம்ஸாரஸாக³ரோத்³த⁴ர்தா ॥ 169॥
ஸர்வஜ்ஞ:ஸர்வத³ர்ஶீ ச ஸர்வஸாக்ஷீ மஹாப்ரபு:⁴ ।
ப⁴க்தித்ராதா ப⁴க்திதா³தா ப⁴க்திதா³நஜக³த்³கு³ரு: ॥ 170॥
லோகப³ந்து⁴ர்லோகநாதோ² ப⁴க்தபக்ஷக்ரு’பாமய: ।
க்³ரு’ஹீதைஶ்வர்யமாது⁴ர்ய-பரமாநந்த³மண்டி³த: ॥ 171॥
தா³ஸவம்ஶஜக³ந்நாத²நாக³ரோ ரஸஸாக³ர: ।
அஶேஷநாக³ரீநாத:²ஸ்வயம்ஶக்திஶ்ச ஶக்திமாந் ॥ 172॥
ஜக³த்பிதா ஜக³த்³ப³ந்து: ⁴ ஜக³த்ஸ்வாமீ ஜக³த்³த⁴நம் ।
வைகுண்ட²நாத:²ஶ்ரீநாத:²க்ஷீராப்³தி⁴ஶயநப்ரிய: ॥ 173॥

அநந்தஶாயீ பூ⁴மீந்த்³ர-கவீந்த்³ர-கார்யகௌதுகீ ।
முநித⁴ர்மா முநீந்த்³ரஶ்ச நாரதா³தி³முநீஶ்வர: ॥ 174॥
ப்³ரஹ்மபாதோ³முக்திபாத³ஸ்தீர்த² பாத:³ஸரித்பாத:³ ।
அகிஞ்சந: ஶுத்³த⁴ஸத்த்வ:ஸங்க்²யாதீதகு³ணாஶ்ரய: ॥ 175॥
வேத³ம்ரு’க்³ய: ஶாஸ்த்ரம்ரு’க்³யோ யோகீ³ம்ரு’க்³யோऽதிது³ர்லப: ⁴ ।
முநிம்ரு’க்³ய:ஸத்யம்ரு’க்³யோ த³யாம்ரு’க்³ய: ஶுபோ⁴த³ய: ॥ 176॥
ஜ்ஞாநம்ரு’க்³யோ த்⁴யாநம்ரு’க்³ய:ஸ்வாத்⁴யாயவ்ரதமார்கி³த: ।
து³ர்வாஸநாதமோஹந்தா ப்ரேமதா⁴ராமஹாஸித்⁴ரு’க் ॥ 177॥
த⁴ர்மஶாஸ்த்ரார்த²நிர்ணேதா தத்தத்³த³ஶைகநாயக: ।
நீலாசலதலாவாஸோ வநமாலாவிபூ⁴ஷண: ॥ 178॥
வ்யுத³ஸ்தமாய:ஸர்வஜ்ஞ::ஸாது⁴நேத்ரமஹோத்ஸவ: ।
த³யாஶ்ருதரஸாவிஷ்டோ கோ³விந்தா³நந்த³ஸம்ஸ்தவ: ॥ 179॥
ப்ரேமப⁴க்திவலித:ஸுக²போ⁴க்தா வேத³ஸாரநிஜகீர்தநவக்தா ।
ப்ரேமத்³ரு’ஷ்டிமயகௌதுகராஸ:ஶைஶவாவதி⁴ஸுலாலிதவாஸ: ॥ 180॥
க்ரு’ஷ்ணக்ரீட:³ க்ரு’ஷ்ணலீல: க்ரு’ஷ்ணமாநீ க்ரு’பாஜட:³ ।
ஶாந்தோऽபி நாக³ர: ஶுத்³த:⁴ ஈஷத்கபிலலோசந: ॥ 181॥
வேதா³ந்தம்ரு’க்³ய:ஸங்கல்பபா³ஹ்ய:ஸ்வேச்சா²ப்ரகாஶக: ।
க்ரு’பாலு ப⁴க்தஸுலப: ⁴ ஸ்வகு³ணாக்²யாநரூபத்⁴ரு’க் ॥ 182॥
மூர்திமத்கேலிஸம்பத்திமுக்தாநந்த³ரஸோத்ஸவ: ।
க்ரு’பாப்ரத்யக்ஷ ஶ‍்ரு’ங்கா³ரரஸதோ³ ரஸிகாப்ரணீ: ॥ 183॥
பூ⁴திதா³தா பூ⁴திஹந்தா ப⁴வதோ³ ப⁴வநாஶக: ।
அச்யுதாநந்த³-ஸத்³ப⁴க்தித³த்தஸ்வபத³பங்கஜ: ॥ 184॥
ப்³ரஹ்மாநந்த³புரீஶ்வர ஓட்³ரவாஸீ-க்ரு’ஷ்ணதா³ஸேஶ: ।
ஶ்ரீபுருஷோத்தமப⁴ர்தா ஓட்³ரஶிவாநந்த³வாந்த⁴வோத்³த⁴ர்தா ॥ 185॥
க்ரு’ஷ்ணாநந்த³புரீஶ்வர: கல்பிதநாக³கேஶராகல்ப: ।
ஶ்ரீவாஸுதே³வப⁴ர்தா கா³யநகோ³விந்த³தா³ஸஸந்த்ராதா ॥ 186॥
த்³விஜஹரிதா³ஸக்ரு’பாலுஸ்தீர்த²ஜக³ந்நாத²பாவநோ வீர: ।
த்யக்தம்ரு’கா³ஜிநவாஸ:ஶ்ரீமத்³ப்³ரஹ்மாநந்த³த்³பா⁴ரதீஶ: ॥ 187॥

முகுந்த³கவிசந்த்³ரேஶ:ஸச்சிதா³நந்த³பா³ந்த⁴வ ।
கோ³பாலதா³ஸஸந்த்ராதா கோ³பாலாசார்யஸத்பதி: ॥ 188॥
கமலாகாந்தவிஶ்வாஸஶிக்ஷாதா³நஸ்பு²ரந்மநா:
ஸர்வஸங்கல்பதா³தா ச ஸத்யஸங்கல்பநாமத்⁴ரு’க் ॥ 189॥
ஸத்யஸார:ஸத்யதநு:ஸத்யவாக ஸத்யப⁴க்தித:³ ।
ஸர்வம்ஸஹ:ஸுநியம:ஸ்வயங்காம:ஸ்வயம்மது:⁴ ॥ 190॥
ப⁴வவ்யாதி⁴ஹர:ஸாக்ஷாஜ்ஜ்ஞாநஶுத்³த⁴-சிகித்ஸக: ।
க்ரு’தத்ரிராத்ரவிஶ்ராம-தா³ஸமாத⁴வளாலந: ॥ 191॥
க்³ரு’ஹீதபூஜா-ஸத்காரவிக்²யாதமது⁴ஸூத³ந: ।
அஶேஷமாது⁴ரீஹ்ரு’த்³ய-க³த்³யபத்³யவிஶாரத:³ ॥ 192॥
அத்⁴யாத்மவித்³யா-து³ர்போ³தோ⁴ யமது³ர்க³மபத்³த⁴தி: ।
ஶமது³ர்த³ர்ஶபாதா³ப்³ஜ: ஶாந்தாஶாந்தமநோரத:² ॥ 193॥
த⁴ர்மகர்மபதா²தீத:ஆத்மஜ்ஞாந-விநிஸ்ப்ரு’ஹ: ।
பாத³ஸேவாரஸாதீ⁴ந-கு³ணகீர்தநலாலஸ: ॥ 194॥
ஸ்நேஹஸத்³ப⁴க்திஸுலப⁴ஸ்தருணாருணஸத்பத:³ ।
ஆத்மவித்³யாராஜஸ்ரநிஜஸேவநபோ³த⁴க: ॥ 195॥
ஶுத்³த⁴ஸத்த்வப⁴க்திதா³தா ப⁴க்திபு⁴க்³ ப⁴க்திபாலக: ।
ப⁴க்திஸேவாதிஸுலப: ⁴ கோடிஜந்மாக⁴நாஶந: ॥ 196॥
நாமகோடித⁴நக்ரீதோ மமேதி வ்ரததோஷித: ।
நிஜநாமரவாஹூதோ நிஜதா³ஸக்³ரு’ஹாஶ்ரய: ॥ 197॥
ஶுத்³த⁴வேஶ:ஸர்வவர்ணப்ரியோ ப⁴க்தாந்நபோ⁴ஜக: ।
ப⁴க்தசித்தாநுஶாயீ ச ப⁴க்தபாலநதத்பர: ॥ 198॥
ப⁴க்தசித்தைகவஸதிர்ப⁴க்தமங்க³ளவர்த⁴ந: ।
ஸம்போ³த⁴நபதா³தீ⁴ந: “ஸர்வஶாஸ்த்ரார்த²கோ³பக: ॥ 199॥
கீ³தாபா⁴க³வதவ்யாக்²யா-ப⁴க்திமாத்ரப்ரகாஶக: ।
அஸங்க்²யயோக³விஶ்ராந்தப⁴க்தியோக³ப்ரகாஶக்ரு’த் ॥ 200॥
அத்⁴யாத்மஜ்ஞாநஸந்தப்த-கீர்தநாம்ரு’தஶாந்தித:³

ப்ரதா⁴நப⁴க்திபோ³தா⁴ர்த²ப்ரேமப⁴க்திப்ரகாஶக: ॥ 201॥
நிஜப⁴க்திஸுகா²ஸ்வாத³-விஜ்ஞாநோ நிஜப⁴க்திமாந் ।
ஶ்ரீக்ரு’ஷ்ண: க்ரு’ஷ்ணசைதந்ய:ஸ்வர்ணாசலலஸத்³வபு: ॥ 202॥
யுகா³நுரூபவேதோ³க்த-கௌ³ரதே³ஹப்ரகாஶக: ।
ரகு⁴நந்த³நமாது⁴ர்ய-ப்ரேமதை⁴ர்யஸுகா²வஹ: ॥ 203॥
கு³ருப⁴க்தோ க³பீ⁴ராத்மா ஸுஶீலோ மாத்ரு’வத்ஸல: ।
த³யாலுர்து³ர்க³தத்ராணோ வஶீ த்யாகீ³ கவி:ஸுதீ: ⁴ ॥ 204॥
த்³விஜதா³மோத³ரப்ராணநாதோ² நாராயணேஶ்வர: ।
ஆத்மப்ரகாஶாவேஶோத்த²-காலோऽஹமிதிவாங்மய: ॥ 205॥
ஸிம்ஹக்³ரீவாதிமது⁴ர:ஸம்ந்யாஸாவேஶவீக்ஷண: ।
நரஸிம்ஹாவேஶமாத்³யத்கராலமது⁴ரோத்³யம: ॥ 206॥
நிஜலோகத³யாக³பீ⁴ரதீ: ⁴ பரமாநந்த³புரீ-பராயண: ।
நிஜகிங்கரஶங்கரத்³விஜ-ப்ரணயஸ்நேஹத³யாமய: ப்ரபு: ⁴ ॥ 207॥
காஶீமிஶ்ராஶ்ரமப்ரீத: காஶீமிஶ்ராத்மஶக்தித:³ ।
நீலாசலபதிப்ராணோ நீலாசலபதி:ஸ்வயம் ॥ 208॥
ஜக³ந்நாதா²ந்நஸம்போ⁴க³-ஸம்ஸூசிதததா³த³ர: ।
ப்ரதாபருத்³ரஸந்த்ராதா கௌ³ட³ஸத்கீர்திது³ந்து³பி: ⁴ ॥ 209॥
ஶிவாநந்த³ப்ரணயத:³ ப்ரேமஸத்³ப⁴க்திலம்பட: ।
முகுந்த³தா³ஸஸுப்ரீதோ லோகத்ராதா மஹாப³ல: ॥ 210॥
ஸமுத்³ரகுலஸஞ்சாரீ ஜநஸஞ்சாரபீ⁴தவத் ।
அஶேஷஜக³தீஜ்ஞாதோ நிஜகோ³பநதத்பர: ॥ 211॥
ஸத்யாநந்தோ³ஜிதக்ரோத:⁴ கோடிப்³ரஹ்மாண்ட³நாயக: ।
அந்தர்யாமீ க்ரு’தீ தா³ந்தோ லோகப்ரீணநபண்டி³த: ॥ 212॥
ஓட்³ரதே³ஶஜநாநந்த:³ஸர்வஸுந்த³ரஸுந்த³ர: ।
நிஜப்ரேமப⁴ரோந்மாத³-விஸ்ம்ரு’தாத்மா ஜக³ந்மய: ॥ 213॥
அஶேஷகு³ணஸம்பந்ந: ஶூரஸிம்ஹபராக்ரம: ।
லகு⁴போ⁴ஜீ ஶீக்⁴ரபோ⁴ஜீ லகு⁴கா³மீ ஸதாம் க³தி: ॥ 214॥

பத்³மராக³ஸுதா⁴ஸார-ஸுக²ஸாரதநுப்ரப:⁴ ।
ஶைஶவோசிதமாது⁴ர்யப⁴க்தப்ரணயவர்த⁴ந: ॥ 225॥
ஜகா³இ-ப்ரேமதா³தா ச மாதா⁴இ த்ராணதத்பர: ।
ஸர்வவர்ணாஶ்ரமப்ரீதோ வாசோயுக்திவிஶாரத:³ ॥ 216॥
ஜயதே³வப்ரீதிதா³தா ப்ரீதித:³ கருணாநிதி:⁴ ।
ஸம்ஸாரக³ரலாம்போ⁴தௌ⁴ பீயூஷாம்பு³தி⁴ஸ்ரு’க்³யஶ: ॥ 217॥
ஸ்வப⁴க்ததோ³ஷகோ³ப்தா ச ப⁴க்தாப⁴க்தேஷு ப⁴க்திமாந் ।
பத்³மத்⁴ரு’க் ஶங்க²ப்⁴ரு’ச்சக்ரீ க³தா³வாந் ஹேமவேணுவாந் ॥ 211॥
த⁴நுர்த⁴ரோ மல்லபு⁴ஜோ முக்தாஹாரவிபூ⁴ஷண: ।
புரந்த³ராசார்யஸ்நேஹத³த்தஸ்வபத³பங்கஜ: ॥ 219॥
ஶாஸ்த்ரமூர்திர்மஹாதேஜா த³யாப்ராக்ரு’தசேஷ்டித: ।
மாத⁴வாசார்யஸந்த்ராதா ஸிம்ஹேஶ்வரத³யாபர: ॥ 220॥
க்ரு’பாநயநபாதார்ஹ-த்³விஜஶ்ரீரகு⁴நந்த³ந: ।
ஸேநவம்ஶஶிவாநந்த³ப்ரிய:ஸம்ஸாரமங்க³ள: ॥ 221॥
கோ³பீநாத²ப்ரதிஷ்டா²தா கோ³பீநாத²ஶுப⁴ப்ரத:³ ।
கோ³பீப⁴க்திக்³ராஹயிதா த்வாலவந்தா³ரபாட²க: ॥ 222॥
பூர்வாவதார-ஸ்வயஶ: கதா²நிக்ஷிப்தகாலிமா
தபநாசார்யஸுக²த³ஶ்சிரஞ்ஜீவத³யாபர: ॥ 223॥
தா³மோத³ரப்ரேமதா³தா ஸதா³சாரவிபூ⁴ஷண: ।
கௌ³ரீநாத²ப்ரிய: ஶாந்த: க்ரு’பாத்தயது³நந்த³ந: ॥ 224॥
ராஸநிர்வாஹஸங்க்ஷோப⁴-ப்ரகாஶீக்ரு’தஷட்³ப⁴க:³
ஸுகீ³தோ நர்தககு³ரு:ஸர்வஸங்கீ³தஸாரவித் ॥ 225॥
மநோஹாரீ சமத்காரீ ரூபோ மந்மத²மந்மத:² ।
தீ³நாநுரக்த:ஸர்வேஶோ தா³தா மேக⁴க³பீ⁴ரவாகூ ॥ 226॥
காவ்யஶாஸ்த்ரவிநோதீ³ ச நாட்யாலங்காரபண்டி³த: ।
புராணகதா²ஶ்ரோதா கீ³தாபாட²பராயண: ॥ 227॥
ஜ்ஞாநதா³தா ஜ்ஞாநஸாரோ ஜ்ஞாநீந்த்³ரோ யோக³து³ர்லப:⁴ ।
யோகீ³ந்த்³ரோ யஜ்ஞபாத³ஶ்ச கோடி ப்³ரஹ்மாண்ட³விஶ்ருத: । 228॥

நிர்வாணதத்பராநஸ்ய விபூ⁴தி-ப்³ரஹ்மதா³யக: ।
ஹரிதா³ஸத்³விஜத்ராதா ஶிஶு கோ³பாலகௌதுகீ ॥ 239॥
ஆபச்ச²த-ஸமுத்³த⁴ர்தா ப⁴வஶோக-ஸஹஸ்ரஹா ।
தீர்த²கோடிஸமாக்²யாநோ ஜக³ந்நாத²விநோத³க்ரு’த் ॥ 232॥
ஜக³ந்நாத²ஜநப்ரீதோ ஜக³ந்நாத²ப்ரஸாத³த:³ ।
ஜக³ந்நாத²பரோ விஷ்ணுர்மஹாபதிதபாவந: ॥ 231॥
ஜிதகாமோ ஜிதக்ரோதோ⁴ ப்³ரஹ்மாண்ட³ப்ரேமபா⁴ண்ட³க்ரு’த் ।
ப்ரேமத³ண்ட:³ ப்ரேமதா³நோ த்³விபு⁴ஜோऽத² சதுர்பு⁴ஜ: ॥ 232॥
ப⁴க்தரக்ஷாவிதா⁴நார்த²- த்³ரு’ப்தபா³ஹுஸஹஸ்ரப்⁴ரு’த்
ஸீதாஸ்நேஹபரோ ராமஸ்த்ரேதா-பா⁴க்³யவதீ-ப்ரிய: ॥ 233॥
ராமாநந்த³ஸ்நேஹபர: கமலாகாந்தவத்ஸல: ।
ப்ரேமாம்ரு’தக⁴டவ்யாஜ-ஸூத்ரநத்³த⁴கரங்க³ப்⁴ரு’த் ॥ 234॥
ஸநாதநப்ரியஸ்வாமீ ரூபப்ரேமரதிப்ரத:³ ।
அநுபமப்ரிய: க்ரு’ஷ்ணதா³ஸத்ராதா ரகு⁴ப்ரிய: ॥ 235॥
க³ருடா³வதூ⁴தஶுத்³த⁴ப்ரகார-ப⁴ஜநாவிரதிஸுக²தா³தா ।
ரகு⁴நாத²மிஶ்ரஸேவாவஶ்யோ ப⁴க்தாநதாவத்ராதா ॥ 236॥
கோ³பாலபண்டி³தாநந்தோ³ ராமதா³ஸப்ரிய: ஶுசி: ।
நாஶிதாஶேஷது³ர்போ³த⁴ப்ரேமதா⁴ராஸுத³ர்ஶந: ॥ 237॥
கலௌ து ஸ்வர்ணவர்ணாப:⁴ ஸத்யே பாண்டு³ரவிக்³ரஹ: ।
த்³வாபரே । அஞ்ஜநபுஞ்ஜாப⁴ஸ்த்ரேதாயாமருணத்³யுதி: ॥ 238॥
த³ஶாநநஶிரஶ்சே²த்தா த³ம்ஷ்ட்ரோத்³த்⁴ரு’தவஸுந்த⁴ர: ।
த்³ரு’ப்தக்ஷத்ரப³லோச்சே²த்தா வேதோ³த்³தா⁴ரபராயண: ॥ 239॥
யமுநாகர்ஷணப³லீ லீலாத்⁴ரு’தத⁴ராத⁴ர: ।
கலிதை³த்யச்ச²லகர: ப்ரஹ்லாத³ப்ரீதிஸாத³ர: ॥ 240॥
ம்லேச்ச²த³ண்ட³கரக்ரீடோ³ஹிம்ஸாயஜ்ஞவிநிந்த³க: ।
பட்டகோ³பீநாத²வஸுச்சே²த³காராஹரஸ்ம்ரு’தி: ॥ 241॥
ஶ்ரீநாத²மிஶ்ரகருணோ நாநாகாயத⁴ர: பர: ।

ஷண்மாஸக்³ராஹிதஸ்வாக்²யராமாநந்த³ஸ்வபாத³த:³ ॥ 242॥
த⁴ந்யோபாஸ்யபதா³ம்போ⁴ஜோ த⁴ந்யலப்³த⁴க்ரு’பாலவ: ।
ஸ்வேச்சா²ப்ரவர்திதாஶேஷநிஜப⁴க்தமநோரத:² ।
ப³ந்து⁴ப்ரியோ தே³வப³ந்து⁴ர்லோகாதீதவரப்ரத:³ ॥ 243॥
ப்ரேமஸம்பத்தி-வித³லித-நிஜலோகபூ⁴ரிப⁴யஶோக: ।
க³ங்கா³ப⁴க்திவஶோத்³த்⁴ரு’த-த⁴ந்யநவத்³வீபவ்ரு’த்³த⁴ஶிஶுதா³ர: ॥ 244॥
லோகாதீதோ ரஸஸ்ரஷ்டா லோகாதீதஸுது:³க²ஹா ।
லோகாதீதரஸஸ்வாமீ பா⁴வஸம்ஸ்நிக்³த⁴ப⁴க்தித:³ ॥ 245॥
ஸர்வலோக ஸுக²ஸ்தம்ப: ⁴ ஸர்வத⁴ர்மஸுகோ²த³ய: ।
ஸர்வாஶ்ரமப்ரார்த்²யப²லஶ்சதுர்வர்க³ப²லப்ரத:³ ॥ 246॥
தீர்தீ²க்ரு’தாஶேஷதீர்த:²ஸ்வஜநாநந்த³வர்த⁴ந: ।
தீர்த²கா³மீ தீர்த²ப⁴க்தோ நிஜநாம்நாக⁴கம்பந: ॥ 247॥
ஶ்ரீரங்க³நாத²த³ர்ஶீ ஹர்ஷாகலிதத்ரிமல்லநாத²ஶ்ரீ: ।
ஶ்ரத்³தா⁴பரார்த⁴வீக்ஷித-நிரவதி⁴லோகப்ரஸாத³த⁴நதா³தா ॥ 248॥
ப்ரத்³யும்நாநுக்³ரஹகர: ஶுபா⁴நந்த³ரஸப்ரத:³ ।
மஹேஶபண்டி³தஸ்வாமீ ஶ்ரீமதீ³ஶாநபாலக: ॥ 249॥
ஸ்நிக்³த⁴மாது⁴ர்யகருண: க்ரு’ஷ்ணதா³ஸாந்நபோ⁴ஜக: ।
கல்யாணீத³த்தகல்யாண: ஶிவபூஜாபராயண: ॥ 250॥
கீர்தநாநந்த³வைத³க்³த்⁴யதா³தா நாத³ஹ்ரு’தஸ்ம்ரு’தி: ।
துளஸீஸேவநபரஸ்துளஸீமூலமோசக: ॥ 251॥
துளஸீபூஜநபரஸ்துளஸீப்ரணதப்ரிய: ।
ஸம்ந்யாஸீ மாநத:³ஸர்வபூஜக:ஸர்வபூஜித: ॥ 252॥
மிஶ்ரஶ்ரீநிதி⁴ஸுக²த:³ஶ்ரீயுக்தப⁴க³வாந் மிஶ்ரஸந்த்ராதா ।
ஶ்ரீவாஸப்ரியத³யிதோ கோ³பீகாந்தப்ரியோ தீ⁴மாந் ॥ 253॥
ஸத்³வைத்³யஶ்ரீஹ்ரு’த³யாநந்த³-கலாத்³ரு’கூபாதகாரீ
கமலநயநஸுக²தா³தா கமலாகாந்தப்ரியப்ராண: । 254॥
கோ³பீநாத²விநோதோ³ நிஜமாத்ரு’விலாஸ-ஸுக²வஸதி: ।
ஹரிதா³ஸகீர்தநஸுகீ²அத்³வைதாசார்யமாநந-ப்ரணயீ ।

அம்பா³கௌ³ரவபூஜநசதுரோ கு³ருமாநபூஜித:ஶ்ரீமாந் ॥ 255॥
அத்³வைதபூஜகோ தீ⁴மாந் ஸர்வமாநஸரஞ்ஜக: ।
ஸுபு³த்³தி⁴மிஶ்ரீதப்ரீதோ மது⁴ஸூத³நவத்ஸல: ॥ 256॥
ஸப்ததை⁴கத்ரஸம்பூ⁴த-தமாலதருமோக்ஷக்ரு’த் ।
முராரிகு³ப்தவஸிதா ப⁴க்தபோ⁴ஜநகௌதுகீ ॥ 257॥
க³தா³த⁴ரப்ரேமபா⁴ஸ்வத்³-ராதா⁴ரப⁴ஸமோத³க்ரு’த் ।
அநேகத்³விஜ-தி³வ்யாந்நபாநபோ⁴ஜநதத்பர: ॥ 258॥
ப்ரேமாவாஸ: ப்ரேமதத்த்வம் ப்ரேமவிஸ்தாரகாரண: ।
ப்ரேமவாரிதி⁴பூர்ணேந்து:³ ப்ரேமநாமபராயண: ॥ 259॥
ப்ரேமாநுராக³பூ: ⁴ ஸ்நேஹஸேவ்யமாநபதா³ம்பு³ஜ: ।
ப்ரேமப்ரீதிபராநந்த³ஸந்தோ³ஹஸ்தத்த்வபூ⁴ர்விபு: ⁴ ॥ 260॥
அஷ்டப⁴க்திப்ரஸூர்தீ⁴ரோ நவப⁴க்திவிநோத³க்ரு’த் ।
ஏகப⁴க்திதநுர்த⁴ந்ய: ஏகப⁴க்திவிஹாரக்ரு’த் ॥ 261॥
லீலாதநு: கேலிதநுர்ப⁴க்திபா⁴வகலாதநு: ।
ஶ்ரீமதீர்த²தநுர்த⁴ர்மதநு: கர்மதநுர்மஹாந் ॥ 262॥
ஸர்வஸம்பத்தநு:ஸர்வஸாரதநு: ப்ரபு: ⁴ ।
நாமதநூ ரூபதநு:ஸங்கீ³ததநுரச்யுத: ॥ 263॥
ஶாந்தநுர்வேத³தநு:ஸ்வப⁴க்தேச்சா²தநு: ப்ரிய: ।
ப⁴க³வாந் ப⁴க்திஸந்தா³நோ ப⁴க³வத்³ப⁴க்திரூபத்⁴ரு’க் ॥ 264॥
ஶ்ரீமந்நரஹரிப்ராண:ஶ்ரீமந்நரஹரிப்ரிய: ।
ஸர்வாவதாரகருணா-பரிபாகத³யாபர: ॥ 265॥
து³ர்க³தம்லேச்ச²சண்டா³ல-பதிதாத⁴மதாரக: ।
த்³விஜவம்ஶாம்பு³ஜஶ்ரேணீ-ப்ரகாஶைகதி³வாகர: ॥ 266॥
இதி ஶ்ரீநரஹரிஸரகாரட²க்குரவிரசிதம்
ஶ்ரீக்ரு’ஷ்ணசைதந்யசந்த்³ரஸ்ய ஸஹஸ்ரநாமஸ்தோத்ரம் (2)ஸம்பூர்ணம் ।

